
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N 1853-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
<<Իրավական ակտերի մասին>> Հայաստանի Հանրապետության օրենքի 70-րդ հոդվածի 1-ին մասի և <<Պետական ոչ առևտրային կազմակերպությունների մասին>> Հայաստանի Հանրապետության օրենքի 9-րդ հոդվածին համապատասխան` Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2011 թվականի դեկտեմբերի 22-ի <<Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի համակարգի <<Հողաշինարարության, անշարժ գույքի գնահատման և համակարգված դիտարկումների կենտրոն>> ու <<Գեոդեզիայի և քարտեզագրության կենտրոն>> պետական ոչ առևտրային կազմակերպությունները միաձուլման ձևով վերակազմակերպելու մասին>> N 1853-Ն որոշման մեջ կատարել հետևյալ լրացումները`

1) որոշման 1-ին կետից հետո լրացնել հետևյալ բովանդակությամբ նոր` 1.1, 1.2, 1.3. կետեր.

<<1.1. Սահմանել, որ`

1) <<Գեոդեզիա և քարտեզագրություն>> պետական ոչ առևտրային կազմակերպության գործունեության առարկան և նպատակը Հայաստանի Հանրապետության գեոդեզիայի, քարտեզագրության և հողաշինարարության բնագավառում հողային հարաբերությունների կարգավորումը, հողային պաշարների կառավարումը, անշարժ գույքի պետական միասնական կադաստրի վարմանը աջակցելը, հողերի օգտագործման ու պահպանության կազմակերպումը, հողաշինարարության տարածքային և ներտնտեսային ծրագրերի (փաստաթղթերի) կազմանն ուղղված պետական միջոցառումների ապահովումը, պետական, ազգային, պլանային ու բարձունքային գեոդեզիական ցանցերի, պետական նշանակության տեղագրական և թեմատիկ քարտեզների ստեղծման, թարմացման, նորմատիվ տեխնիկական փաստաթղթերի, ստանդարտների մշակման գործիքների և սարքավորումների չափաբանական ապահովումն է.

  2) Կազմակերպությունն իրականացնում է`
ա) Հայաստանի Հանրապետության ազգային, համաշխարհային, պետական գեոդինամիկական, գեոդեզիական (պլանային և բարձունքային, ինչպես նաև ռեալ ժամանակով մշտական գործող) ցանցերի ստեղծում, թարմացում և զարգացում, գեոդեզիական և ծանրաչափական ցանցերի կետերի քարտադարանների (կատալոգների) ստեղծում և վարում, վարչատարածքային միավորների և հատուկ պահպանվող տարածքների սահմանների հիմնավորման, սահմանագծման և նկարագրման աշխատանքներ. 
բ) Հայաստանի Հանրապետության պետական սահմանի և վարչատարածքային միավորների սահմանագծման (դելիմիտացիայի) և սահմանազատման (դեմարկացիայի) հետ կապված գեոդեզիական և քարտեզագրական աշխատանքներ.

գ) պետական մասշտաբային շարքի տեղագրական քարտեզների և հատակագծերի ստեղծում` թվային և ավանդական եղանակներով, դրանց թարմացում, հրատարակում և բազմացում.
դ) ֆոտոգրամետրիական աշխատանքների իրականացում, օրթոֆոտոքարտեզների, օրթոֆոտոհատակագծերի և բազային թվային քարտեզների ստեղծում.
ե) օդալուսանկարահանման և արբանյակային հանութագրման նյութերի դաշտային վերծանման աշխատանքներ.
զ) պետական և տեղական նշանակության նավիգացիոն համակարգերի քարտեզագրական հիմքի ստեղծման և վարման աշխատանքներ.
է) կադաստրային թվային քարտեզների ստեղծում և մշակում (մուտքագրում, թվայնացում, տպագրում).

ը) պետական երկրատեղեկատվական համակարգի ստեղծում.

թ) աշխարհագրական անվանումների հաշվառում, գրանցում, աշխարհագրական անվանումների պետական քարտադարանի ստեղծում և վարում, պաշտոնական տեղեկագրի (գազետիր), բառարանների և ցանկերի հրատարակում.  

ժ) հիմարար քարտեզագրական ստեղծագործությունների (այդ թվում Հայաստանի Հանրապետության Ազգային ատլաս) ստեղծում և հրատարակում.

ժա) քարտեզագրագեոդեզիական աշխատանքների փորձաքննության և գիտահետազոտական, փորձարարակոնստրուկտորական աշխատանքների իրականացում, նորմատիվ- տեխնիակական փաստաթղթերի մշակում.
ժբ) գեոդեզիական և քարտեզագրական գործիքների և սարքավորումների հաշվառում և գրանցում, տեխնիկական նորմերի և ստանդարտների մշակում. 
ժգ) Երկրի հեռահար զոնդավորման արդյունքում ստացված նյութերի և տեղեկատվության ընդունման, մշակման, արխիվացման աշխատանքներ.
ժդ) տիեզերալուսանկարահանման տվյալների ընդունման, ստացված նկարների նախնական մշակման և արխիվացման աշխատանքներ.

ժե) նավիգացիոն համակարգերի քարտեզագրական հիմքի ստեղծման աշխատանքներ.

ի) հողաշինարարության, հողերի տարածքային կազմակերպման և գնահատման նորմատիվ-տեխնիկական փաստաթղթերի ու ստանդարտների մշակում.

լ) հողային ռեսուրսների կառավարման հայեցակարգերի և ծրագրերի մշակում, հողերի միավորման, բաժանման պետական նպատակային ծրագրերի և նախագծերի մշակում և կատարում.

խ) հողային ֆոնդի հաշվառման աշխատանքներ` հողերի կատեգորիաների փոփոխության վերլուծություն, պատճառների վերհանում և առաջարկությունների ներկայացում.

ծ) գյուղատնտեսական և այլ նշանակության հողերի կադաստրային գնի որոշում.

կ) կադաստրի տեղեկագրի պատրաստում և հրատարակում. 

3) Կազմակերպությունը իրականացնում է ձեռնարկատիրական գործունեության հետևյալ տեսակները`

ա. տեխնիկական նախագծերի պահանջներին համապատասխան գեոդեզիական խտացման և հանութային ցանցերի ստեղծում, ինժիներա-գեոդեզիական ու հանութային աշխատանքների իրականացում.

բ) կադաստրային քարտեզագրման աշխատանքների իրականացում.

գ) գերատեսչական և տեղական (համայնքային) նշանակության երկրատեղեկատվական համակարգերի ստեղծում.

ղ) հրատարակչական գործ, տպագրական գործ, տպագրական նյութերի վերարտադրում.

ե) տեղական նշանակության քարտեզագրագեոդեզիական նյութերի և տվյալների վերաբերյալ տեղեկատվության տրամադրում.

զ) թեմատիկ քարտեզների և հատակագծերի կազմում և հրատարակում.

է) սահմանված կարգով գեոդեզիական և քարտեզագրական աշխատանքների չափաբանական ապահովում.

ը) Հայաստանի Հանրապետության տարածքում տեղական նշանակության, ինչպես նաև նրա սահմաններից դուրս (հարակից տարածքներում) քարտեզագրական հիմքի ստեղծման նպատակով տիեզերանկարահանման տվյալների ընդունման և դրանց մշակման աշխատանքներ.

թ) քաղաքաշինական ոլորտի գործունեության նախագծային աշխատանքների իրականացման նպատակով գեոդեզիական պլանաբարձունքային հիմքի ստեղծում.

ժ) ինժեներատեխնիկական գծային կառուցվածքների (երկաթգիծ, ճանապարհ, էլեկտրականության և կապի վերգետնյա ու ստորգետնյա գծեր, խողովակաշարեր) նախագծային փաստաթղթերի մշակման նպատակով գեոդեզիական պլանաբարձունքային հիմքի ստեղծում.
ի) հանրապետական, մարզային, համայնքային, միջհամայնքային, ներտնտեսային հողաշինարարական նախագծերի, հողերի օգտագործման և պահպանության, նոր հողերի իրացման, բարելավման, ռեկուլտիվացիայի նախագծերի, հողերի օգտագործման սխեմաների նախագծային աշխատանքերի իրականացում, գլխավոր հատակագծերի կազմում.
  լ) անշարժ գույքի շուկայական գնահատում: 

1.2. <<Գեոդեզիա և քարտեզագրություն>> պետական ոչ առևտրային կազմակերպության կառավարման, ինչպես նաև <<Պետական ոչ առևտրային կազմակերպությունների մասին>> Հայաստանի Հանրապետության օրենքի 13-րդ հոդվածի 2-րդ մասի <<գ>>, <<դ>>, <<ե>> և <<է>> ենթակետերով ու 14-րդ հոդվածով սահմանված լիազորությունները վերապահել Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեին:
1.3. <<Գեոդեզիա և քարտեզագրություն>> պետական ոչ առևտրային կազմակերպությանն անժամկետ անհատույց օգտագործման իրավունքով տրամադրել (ամրացնել) իրավանախորդներին` «Հողաշինարարության, անշարժ գույքի գնահատման և համակարգված դիտարկումների կենտրոն» ու «Գեոդեզիայի և քարտեզագրության կենտրոն» պետական ոչ առևտրային կազմակերպություններին անժամկետ անհատույց օգտագործման իրավունքով պատկանող 746779,9 հազար դրամ հաշվեկշռային արժեքով անշարժ գույքը` Երևանի Կոմիտասի 35/2 հասցեում գտնվող վարչաարտադրական շենքի նկուղային և 1-11-րդ, 15-րդ, 16-րդ (տեխնիկական) հարկերը, շենքի պահպանման ու սպասարկման համար անհրաժեշտ 0.4052 հեկտար հողամասը, ինչպես նաև Երևանի Նորքի 5-րդ զանգվածի Միկոյան 7 հասցեում գտնվող արտադրական բազայի շենքերը, շինությունները և 1.326 հեկտար հողամասը` Հայաստանի Հանրապետության կառավարությանն առընթեր պետական գույքի կառավարման վարչության հետ կնքելով համապատասխան պայմանագիր:>>:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:  
ՀՀ կառավարությանն առընթեր անշարժ գույքի կադաստրի

 պետական կոմիտեի նախագահ Երվանդ Զախարյան

ԻՐԱՎԱԿԱՆ ԱԿՏԻ ՆԱԽԱԳԾԻ ԸՆԴՈՒՆՄԱՆ ՀԻՄՆԱՎՈՐՈՒՄԸ ԵՎ ՀՀ ԿԱՌԱՎԱՐՈՒԹՅԱՆ 2010թ. ՀՈԿՏԵՄԲԵՐԻ 28-ին ՆԻՍՏԻ ԹԻՎ 42 ԱՐՁԱՆԱԳՐԱՅԻՆ ՈՐՈՇՄԱՆ ՀԱՄԱՁԱՅՆ ՊԱՀԱՆՋՎՈՂ ՏԵՂԵԿԱՆՔՆԵՐԸ

	               Իրավական ակտի հիմնավորումը

	1.
	Անհրաժեշտությունը

	
	<<Հայաստանի Հանրապետության կառավարության 2011 թվականի դեկտեմբերի 22-ի N 1853-Ն որոշման մեջ լրացումներ կատարելու մասին>> ՀՀ կառավարության որոշման նախագծի ընդունման անհրաժեշտությունը պայմանավորված է Հայաստանի Հանրապետության կառավարության 2011 թվականի դեկտեմբերի 22-ի N 1853-Ն որոշմամբ միաձուլման ձևով վերակազմակերպվող <<Գեոդեզիայի և քարտեզագրության կենտրոն>> պետական ոչ առևտրային կազմակերպության գործունեությունն ապահովելու նպատակով կանոնադրական գործառույթների ամրագրումը: 

	2.
	Ընթացիկ իրավիճակը և խնդիրները

	
	Հայաստանի Հանրապետության կառավարության 2011 թվականի դեկտեմբերի 22-ի N 1853-Ն որոշմամբ Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի <<Հողաշաշինարարության, անշարժ գույքի գնահատման և համակարգված դիտարկումների կենտրոն>> ու <<Գեոդեզիայի և քարտեզագրության կենտրոն>> պետական ոչ առևտրային կազմակերպությունները միաձուլման ձևով վերակազմակեպվել է <<Գեոդեզիա և քարտեզագրություն>> պետական ոչ առևտրային կազմակերպության: Կազմակերպության գործառույթների իրականացման նպատակով անհրաժեշտություն է առաջացել լրացումներ կատարել Հայաստանի Հանրապետության կառավարության 2011 թվականի դեկտեմբերի 22-ի N 1853-Ն որոշման մեջ: 

	3.
	Տվյալ բնագավառում իրականացվող քաղաքականությունը

	
	Սույն իրավական ակտի ընդունմամբ չեն նախատեսվում տվյալ բնագավառում ներկայումս իրականացվող քաղաքականության էական փոփոխություն: 

	4.
	Կարգավորման նպատակը և բնույթը

	
	Հայաստանի Հանրապետության կառավարության 2011 թվականի դեկտեմբերի 22-ի N 1853-Ն որոշմամբ լրացումներ կատարելու միջոցով, կսահմանվի <<Գեոդեզիա և քարտեզագրություն>> պետական ոչ առևտրային կազմակերպության գործունեության առարկան և նպատակը, կազմակերպության կողմից իրականացվող գործառույթները:

	5.
	Նախագծի մշակման գործընթացում ներգրավված ինստիտուտները և անձիք

	
	Սույն իրավական ակտի նախագիծը մշակվել է Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի կողմից: 

	6.
	Ակնկալվող արդյունքը

	
	<<Գեոդեզիա և քարտեզագրություն>> պետական ոչ առևտրային կազմակերպության աշխատանքների իրականացման բնականոն ընթացքի ապահովում:

	7.
	Այլ տեղեկություններ (եթե այդպիսիք առկա են)

	
	-


	Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	Սույն իրավական ակտի ընդունման կապակցությամբ Հայաստանի Հանրապետության պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի նախատեսվում: 


	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Նախագծի ընդունման առնչությամբ այլ իրավական ակտերի ընդունման անհրաժեշտություն չի առաջանում

	2
	Միջազգային պայմանագրերով ստանձնած պարտավորությունների հետ համապատասխանությունը- ստանձնած պարտավորություններ չկան

	3
	Այլ տեղեկություններ (եթե այդպիսիք առկա են)

	
	Նախագիծը մշակված է «Իրավական ակտերի մասին» Հայաստանի Հանրապետության օրենքի պահանջների պահպանմամբ:


	                                   Տեղեկանք հասարակության մասնակցության մասին

	1
	հասարակությանը նախագծի վերաբերյալ իրազեկումը

	
	  Սույն իրավական ակտի նախագիծը տեղադրված է Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի   www.cadastre.am կայքում:

	2
	հասարակության մասնակցությունը նախագծմանը և/կամ քննարկումներին

	
	 Սույն իրավական ակտի նախագծմանը և/կամ քննարկումներին հասարակությունը մասնակցություն չի ունեցել

	4
	Այլ տեղեկություններ (եթե այդպիսիք առկա են)

	
	-


